
Ephesialaǯaidi.






5 nuftgo oft hærra læ, oft ossko, oft gast,

6 oft Ibmel ja buokai ačče, gutte buokai bagjel læ, ja buokai boft, ja din buokai sist!

7 Mutto juokkači mist addujuvvum læ arbmo, dademield go Kristus addaldagaides addam læ.

8 Damditti cælkka čal: allagassi son bajasmanai, guđek gidda dillest legje, son erit doalvoi, ja olbmuidi addaldaǥaid addi.

9 Mutto dat: son bajasmanai, mi læ dat, æreb go atte vuost vuolasmanai ædnam vuoleb guovloidi?

10 Gutte vuolasmanai datanaǥa læ, gutte maida bajasmanai saggarakkan buok almi bagjel, vai buok son dævdaši.

11 Ja muttomid son apostalen asati, muttomid prophettan, muttomid evangelistalaǯǯan, muttomid baimetægjen ja oapatægjen,

12 basse oskolaǯai olles rakadume, fidno doaimatusa, Kristus rubmaš bajasdakkujume ditti;

13 dassači go mi buokak osko oftvuođa jufsam læp, ja Ibmel barne dieđo, ja olbma olles šaddo, ja Kristus dievasvuođa olles dievas aǥe;

14 amamek šat gukeb mannak orrot, ja amamek nuftgo barok staipotuvvut, ja juokke oapo biegast dolvvujuvvut olbmui hilbbadvuođa boft, gavvelvuođa ja bættolaš huŧki boft;

15 mutto vai, duotvutti oskoldasak rakisvuođa sist, juokke harrai mi su ragjai bajašaddap, Kristus ragjai, gutte oaivve læ,

16 gæst obba rumaš, čoakkai bigjujuvvum ja ofti oftstattujuvvum buok dain čoakestdoallemin, maid oftasaš vække adda, dam juokke lattoi

